
I Z V J E Š T A J / I Z V J E Š Ć E

O REVIZIJI FINANSIJSKIH/FINANCIJSKIH IZVJEŠTAJA/IZVJEŠĆA

na dan 31. decembra/prosinca 2002. godine

ZAVOD ZA JAVNO ZDRAVSTVO FEDERACIJE BOSNE I HERCEGOVINE
Sarajevo, maj/svibanj 2003. godine

MENADŽMENTU 


ZAVODA ZA JAVNO ZDRAVSTVO FBIH

IZVJEŠTAJ/IZVJEŠĆE REVIZORA
1. Obavili smo reviziju finansijskih/financijskih izvještaja/izvješća Zavoda za javno zdravstvo FBiH na dan 31.12.2002. godine. Za ove izvještaje/izvješća odgovoran je menadžment Zavoda. Naša odgovornost se svodi na izražavanje mišljenja o tim finansijskim/financijskim izvještajima/izvješćima na temelju provedene revizije.

2. Reviziju smo obavili na osnovu ovlaštenja u skladu sa Zakonom o reviziji (”Sl.Novine FBiH”, br.48/99), i sa INTOSAI međunarodnim revizorskim standardima. Ovi standardi zahtijevaju planiranje i obavljanje revizije tako da revizija pruži razumno uvjerenje o tome ima li u finansijskim/financijskim izvještajima/izvješćima značajnih pogrešaka kao i da li su finansijske/financijske transakcije izvršene u skladu sa zakonskim propisima. Revizija je uključila ispitivanja, testiranja i prikupljanje dokaza koji podkrijepljuju iznose i objave u finansijskim/financijskim izvještajima/izvješćima. Revizija također obuhvata ocjenu primjenjenih računovodstvenih načela i vrednovanje sveukupne prezentacije finansijskih/financijskih izvještaja/izvješća. Vjerujemo da je provedena revizija pouzdani osnov za izražavanje našeg mišljenja.

3. Nakon obavljene revizije finansijskih/financijskih izvještaja/izvješća Zavoda za javno zdravstvo FBiH skrećemo pažnju na slijedeće: 

· Poslovanje Zavoda u 2002. godini odvijalo se bez usvojenog temeljnog akta – Statuta Zavoda,

· Jedinstven cjenovnik usluga na osnovu kojeg Zavod fakturiše obavljene usluge nije usvojen,

· Prihodi, odnosno rashodi manje iskazani za donatorska sredstva doznačena za finansiranje projekata,

· Godišnji popis nije izvršen sukladno Pravilniku o knjigovodstvu budžeta/proračuna u FBiH, kojim je propisana obaveza da se najmanje jednom godišnje uskladi stanje sredstava i njihovih izvora iskazanih u knjigovodstvu sa stvarnim stanjem utvrđenim popisom,

· Knjigovodstveno stanje iskazano u Glavnoj knjizi trezora i pomoćnim knjigama Zavoda na određenim pozicijama je neusaglašeno,

· Preporuke Ureda za reviziju budžeta/proračuna FBiH za 2001. godinu Zavod nije u potpunosti ispoštovao.

4. Po našem mišljenju, a na osnovu provedene revizije finansijski/finacijska izvještaji/izvješća ne daju istinit i fer prikaz poslovanja i stanja Zavoda za javno zdravstvo FBiH na dan 31.12.2002. godine.

5. [image: image5.png]QG




IZVJEŠTAJ/IZVJEŠĆE

O  OBAVLJENOJ  REVIZIJI FINANSIJSKIH/FINANCIJSKIH IZVJEŠTAJA/IZVJEŠĆA

ZAVODA ZA JAVNO ZDRAVSTVO FBIH

za 2002.godinu

1 UVOD

Na osnovu ovlaštenja, a u skladu sa Zakonom o reviziji budžeta/proračuna u F BiH (Sl. Novine FBiH br. 48/99) obavljena je revizija finansijskih/financijskih izvještaja/izvješća na dan 31.12.2002. godine Zavoda za javno zdravsto FBiH (u daljem tekstu Zavod).

Reviziju finansijskih /financijskih izvještaja/izvješća za godinu koja je završena na dan 31.12.2002. godine u cjelini obavili su:

· Pudar Anica, dipl.oec. ovlašteni revizor i

· Karić Maida, dipl. oec. pomoćnik revizora
Revizija je obavljena u periodu od 28.04. – 13.05.2003. godine, sa prekidima u prostorijama Zavoda u ul. Titova 9 u Sarajevu i u Mostaru ul. Vukovarska bb, u prisustvu ovlaštenih predstavnika od strane Zavoda.
2 OPĆI DIO

Zavod za javno zdravstvo je počeo sa radom na osnovu Odluke Vlade FBiH o početku rada Zavoda za javno zdravstvo FBiH od aprila 1998. godine. Istom Odlukom je određeno da je sjedište Zavoda u Mostaru, ali da će do ispunjenja potrebnih prostornih uvjeta Zavod u prelaznom periodu imati sjedište u Sarajevu. 
Osnovna djelatnost Zavoda, prema Zakonu o zdravstvenoj zaštiti, je:

· vrši statistička istraživanja iz područja zdravstva - u svrhu praćenja i ocjene zdravstvenog stanja stanovništva, te iz područja organizacije i rada zdravstvenih službi;  

· planira, predlaže i provodi mjere za očuvanje i unapređenje zdravlja stanovništva zdravstveno-odgojnim aktivnostima, te putem sredstava javnog informiranja; 

· vodi javno-zdravstvene registre; prati i analizira epidemiološko stanje, predlaže, organizira i provodi protuepidemijske mjere, posebno u vanrednim situacijama; 

· planira i nadzire mjere dezinfekcije, dezinsekcije i deratizacije i protuepidemijske DDD postupke;

·  planira i vrši centralnu distribuciju cjepiva, nadzire i evaluira provedbe obaveznih imunizacija;

·  obavlja javno-zdravstvene mikrobiološke djelatnosti od interesa za državu; 

· prati, proučava i ocjenjuje higijensku ispravnost vode za piće, površinske i otpadne vode, stanja vodoopskrbe na terenu, zdravstvene ispravnosti namirnica  i predmeta opće upotrebe, kao i onih namijenjenih međunarodnom prometu; 

· izrađuje i predlaže doktrinu, standarde i metode rada u zdravstvenom odabiru i praćenju zdravstvenog stanja radnika na poslovima sa posebnim uvjetima rada na području Federacije, vozača svih vrsta motornih vozila, pomoraca, zrakoplovnog osoblja i dugih radnika u prometu; 

· sudjeluje u predlaganju programa mjera zdravstvene zaštite i nomenklature usluga i poslova; 

· pruža stručnu pomoć u izradi zdravstvenog zakonodavstva te nadzire provedbu prioritetnih programa;

· obavlja dio poslova preventivne zdravstvene zaštite za Vojsku Federacije; 

· sudjeluje u poduci zdravstvenih radnika te provodi stručna i naučna istraživanja iz područja javnog zdravstva; 

· prati, analizira i ocjenjuje utjecaj okoliša (zrak, tlo, buka) na zdravstveno stanje stanovništva; 

· pomaže rad kantonalnih-županijskih zavoda javnog zdravstva; 

· obavlja i ostale poslove iz područja javnog zdravstva, na zahtjev Federalnog ministarstva zdravstva, kantonalnih-županijskih ministarstava zdravstva, Zavoda zdravstvenog osiguranja i reosiguranja Federacije Bosne i Hercegovine i kantonalnih-županijskih zavoda javnog zdravstva.

Zavodom upravlja UpravnoVijeće/Odbor koga imenuje i razrješava Vlada Federacije BiH u sukladu sa članom 50, stav 6. Zakona o zdravstvenoj zaštiti.

Zavod predstavlja i zastupa direktor Zavoda. Direktor ima zamjenika. Direktora i zamjenika direktora imenuje i razrješava Upravno Vijeće/Odbor uz suglasnost federalnog ministra zdravstva i zamjenika federalnog ministra zdravstva u sukladu sa članom 52, stav 1. Zakona o zdravstvenoj zaštiti. 

Unutarnja organizacija i način rada Zavoda utvrđeni su Pravilnikom o unutarnjem ustrojstvu i sistematizaciji radnih mjesta Zavoda za javno zdravstvo FBiH br. 01-174/99 od 27.02.1999. godine, donešenom od strane Upravnog vijeća/odbora Zavoda. Upravno vijeće/odbor Zavoda donijelo je Pravilnik o izmjeni i dopuni postojećeg Pravilnika br. 132/00 od 22.02.2000. godine, a prema kojem se pored ostalih organizacijskih jedinica Zavoda dodaje Centar za zaštitu od zračenja.

Poslovanje se odvija u osam organizacionih jedinica kojima rukovode voditelji organizacionih jedinica.

Na dan 31.12.2002. godine u Zavodu je bilo uposleno 100 radnika.

3 SPECIFIČNOSTI U POSLOVANJU ZAVODA

Zavod je utemeljen Zakonom o zdravstvenoj zaštiti i Odlukom Vlade FBiH o početku rada Zavoda za javno zdravstvo FBiH, i na osnovu pomenutih akata upisan u sudski registar. Federalni zavod za statistiku je, na osnovu Zakona o standardnoj klasifikaciji djelatnosti u FBiH, razvrstao Zavod kao javnu ustanovu. 
Odluka o početku rada Zavoda za javno zdravstvo FBiH nalaže Upravnom odboru Zavoda da donese Statut Zavoda. Upravni odbor je donio nacrt Statuta koji je bio predmet rasprave na sjednici Vlade FBiH od 18.02.1999. godine i koji je tada Vlada FBiH jednoglasno prihvatila i zadužila Federalno ministarstvo zdravstva da Premijeru, odnosno sekretaru Vlade dostavi tekst Statuta dorađen u skladu sa raspravom vođenoj na pomenutoj sjednici Vlade, a koji će Premijer uputiti Parlamentu FBiH radi davanja konačne saglasnosti. Ove aktivnosti nisu urađena, tako da Zavod i tokom 2002. godine posluje sa neusvojenim Statutom.

U skladu sa članom 79. Zakona o zdravstvenoj zaštiti Zavod se finansira iz sredstava budžeta FBiH, donacija i pomoći, i iz drugih izvora, a poslovanje Zavoda se tokom 2002. godine odvijalo preko Jedinstvenog računa trezora.
Obzirom da se Zavod većim djelom finansira iz budžeta Federacije, dileme i nejasnoće su se pojavile kod određivanja koje Zakone treba primjeniti prilikom izrade Pravilnika o plaćama zdravstvenih ustanova čiji je osnivač FBiH, pa tako i prilikom izrade Pravilnika o plaćama ovog Zavoda.  
Aktom Premijera i Dopremijera Vlade svi budžetski korisnici su izvješćeni da su dužni uskladiti svoje Pravilnike o plaćama sa Zakonom o radnim odnosima i plaćama službenika organa uprave u FBiH. Zavod se obratio resornom ministarstvu – Ministarstvu zdravstva, a Ministarstvo zdravstva se obratilo Federalnom ministarstvu finansija, Federalnom ministarstvu pravde i Uredu za zakonodavstvo Vlade FBiH i tražilo mišljenje o načinu na koji će federalni zavodi uskladiti Pravilnike o plaćama i odredbe kojih zakona primjeniti prilikom izrade Pravilnika o plaćama, obzirom da su to zdravstvene ustanove, te se kao takvi ne mogu tretirati kao organ uprave, pa ne mogu primjenjivati ni odredbe Zakona o radnim odnosima i plaćama službenika organa uprave FBiH, a ni odredbe kolektivnog ugovora za službenike organa uprave i sudske vlasti u FBiH. 
Mišljenje Federalnog ministarstva pravde je da Zavod za javno zdravstvo nije upravna ustanova u smislu Zakona o upravi FBiH, zbog čega se na njegove djelatnike ne primjenjuje Zakon o radnim odnosima i plaćama službenika organa uprave u FBiH, pa tako ni odredbe člana 157. tog Zakona kojim su utvrđeni koeficijenti za plaće službenika u federalnim organima uprave i federalnim ustanovama.
Ured za zakonodavstvo Vlade FBiH je dao mišljenje o primjeni zakona u kome se navodi da, obzirom da se Zavod jednim djelom finansira iz budžeta Federacije, osnivač, tj. Parlament Federacije bi trebao imati određene ingerencije što bi se trebalo urediti zakonom, drugim propisima i općim aktom Zavoda.
Pravilnik o plaćama, naknadama plaća i ostalim materijalnim pravima radnika Zavoda za javno zdravstvo, koji je važio za 2002. godinu donešen je na osnovu Zakona o plaćama radnika i drugim ličnim primanjima radnika (Sl. Novine RBiH br. 21/95) Odlukom Upravnog vijeća od 17.06.1999. godine, i nije usklađen sa Zakonom o radnim odnosima i plaćama službenika organa uprave u FBiH, niti sa Kolektvnim ugovorom o pravima i obavezama poslodavaca i uposlenika iz oblasti zdravstva.
Novi Pravilnik o radu koji je usvojen od strane Upravnog vijeća na dan 27.12.2002. godine donešen je sukladno odredbama Zakona o radu i Kolektivnog ugovora o pravima i obavezama poslodavaca i uposlenika iz oblasti zdravstva.  
4 CILJ REVIZIJE

Cilj revizije finansijskih/financijskih izvještaja /izvješća za 2002. godinu je da omogući revizoru da izrazi mišljenje o tome da li su finansijski/financijski izvještaji/izvješća pripremljeni, u svakom značajnom pogledu u skladu sa važećom zakonskom regulativom. Revizija je planirana i izvršena sa ciljem pribavljanja realne osnove da li finansijski/financijski izvještaji/izvješća odražavaju tačan i istinit prikaz poslovanja tokom godine i stanja na kraju godine. Revizija će utvrditi da li su poduzete sve mjere za čuvanje javnih prihoda i da li su isplate javnih rashoda ili korištenje javnih prihoda vršene po odgovarajućim propisima i za svrhe utvrđene tim propisima. Cilj revizije je i da utvrdi da li je Ministarstvo postupilo po preporukama iz Izvještaja o obavljenoj reviziji za 2001. godinu.

Revizija također uključuje i davanje preporuka za dalji rad, sa posebnim naglaskom na što efikasniju i ekonomičniju zaštitu imovine i trošenju sredstava, kao i stvaranje podloge za uvođenje, primjenu i što efikasniji rad interne kontrole.

5 MENADŽMENT I PRETHODNA REVIZIJA

U Izvještaju o provedenoj reviziji finansijskih izvještaja za 2001. godinu date su preporuke od strane Ureda za reviziju, koje je Zavod u potpunosti prihvatio i utvrdio aktivnosti za prevazilaženje utvrđenih nepravilnosti. Ovaj odjeljak daje nalaz o tome koje preporuke Zavod nije ispoštovao u svom poslovanju tokom 2002. godine.

Tim za reviziju je konsatovao da Zavod nije postupio po slijedećim preporukama:

Zakonska procedura oko konačnog usvajanja Statuta nije provedena ni tokom 2002. godine;

Nisu riješene dileme oko toga koji Zakon treba primjeniti prilikom izrade Pravilnika o plaćama i ostalim materijalnim primanjima zaposlenika Zavoda,

Isplata plaća i naknada ni tokom 2002. godine nije usklađena sa stvarnim brojem zaposlenih,

Redovan godišnji popis nije obavljen na način propisan Pravilnikom o knjigovodstvu, odnosno nije izvršeno usklađivanje stalnih sredstava iskazanih u knjigovodstvu sa stvarnim stanjem utvrđenim popisom,
Nabavka materijala, usluga i stalnih sredstava nije u svim slučajevima vršena u skladu sa Uredbom o postupku nabavke roba, usluga i ustupanju radova,

Menadžment nije usvojio adekvatan sistem interne kontrole,

Nije usvojen jedinstven cjenovnik za fakturisanje usluga Zavoda, 
Nije donešen Pravilnik o računovodstvu i računovodstvenim politikama.
6 NALAZI I PREPORUKE

Tim za reviziju je primjenio procedure na temelju uzorka (FBiH standard revizije 230, 320, 520 i 530) i dokazne testove na dokumentaciji Zavoda, u različitim procentima uzorka, ovisno od nivoa značajnosti bilansnih pozicija.

6.1 USKLAĐENOST SA ZAKONSKIM PROPISIMA

U toku revizije finansijskih/financijskih izvještaja/izvješća za 2002. godinu utvrdilo se da Zavod nije postupio u skladu sa važećim zakonskim propisima u sljedećim slučajevima:

Zakonska procedura usvajanja Statuta nije provedena do kraja, tako da tokom 2002. godine Zavod posluje sa neusvojenim Statutom,

Sjedište Zavoda je i u 2002. godini u Sarajevu, jer se nisu stekli prostorni uvjeti kako bi se ispoštovala Odluka o početku rada Zavoda, u kojoj je navedeno da je sjedište Zavoda u Mostaru,

Zavod kao zdravstvena ustanova ne provodi unutarnji nadzor regulisan Zakonom o zdravstvenoj zaštiti, niti je općim aktom sadržan – uređen način obavljanja nadzora, kao ni dinamika obavljanja nadzora, 

Nabavka materijala, usluga i stalnih sredstava nije vršena sukladno Uredbi o nabavci roba, usluga i ustupanju radova,

Zavod nije postupio u skladu sa članom 73, 74. i 75. Pravilnika o knjigovodstvu budžeta/proračuna u FBiH, kojima je propisana obaveza da najmanje jednom godišnje (31. decembar) usklade stanje sredstava i njihovih izvora iskazanih u knjigovodstvu sa stvarnim stanjem utvrđenim popisom,

Prihodi od donacija ostvareni za potrebe finansiranja projekata nisu evidentirani sukladno Pravilniku o knjigovodstvu budžeta u FBiH.
6.2 MENADŽMENT I SISTEM INTERNIH KONTROLA

Prilikom analize rada menadžmenta i sistema interne kontrole, a u skladu sa INTOSAI revizijskim standardima područja rada tačka 142. tokom revizije je izvršena procjena da li sistem interne kontrole pomaže zaštiti imovine i resursa, kao i da li osigurava tačnost i cjelovitost računovodstvenih evidencija i pouzdanost finansijskih izvještaja.
Pravilnikom o unutrašnjoj organizaciji i njegovim izmjenama i dopunama utvrđena je unutrašnja organizacija i način rukovođenja rada u Zavodu. Interna kontrola je ugrađena u organizacijsku strukturu i obavlja se istovremeno sa obavljanjem tekućeg procesa rada i predstavlja njegov sastavni dio. 

Provedenom revizijom finansijskog poslovanja Zavoda za 2002. godinu utvrđeno je da sistem internih kontrola nije adekvatno postavljen, što je imalo za posljedicu pogrešno evidentiranje nekih poslovnih promjena. Uvidom u dokumentaciju i organizaciju rada utvrđeno je da se nije vršila računska kontrola propisana Uredbom o izvršavanju bužeta/proračuna sa jedinstvenog računa trezora, niti su se u  cjelosti ispoštovale instrukcije – uputstva Federalnog ministra finansija o evidentiranju promjena, a što je imalo za posljedicu neusklađenost Glavne knjige trezora sa pomoćnim knjigama Zavoda. Isto tako, donacije nisu evidentirane u Glavnoj knjizi trezora, niti u pomoćnim knjigama Zavoda, fakturisanje usluga na bazi neadekvatene dokumentacije i na osnovu cjenovnika koji nije usvojen od strane Upravnog vijeća.
Tim za reviziju smatra da funkcionisanje ovakvog sistema interne kontrole ne daje dovoljnu garanciju za tačnost i potpunost računovodstvenih evidencija i pripremanja pouzdanih finansijskih izvještaja. Interna kontrola je odgovornost menadžmenta, a funkcionisanje sistema internih kontrola menadžment treba postaviti tako da se obezbjedi kontrola izvršenja zadataka svih uposlenih, počev od najnižeg do najvišeg nivoa.

Preporuka: 

· Menadžment treba da uspostavi funkciju interne kontrole kao skup postupaka kojih će se pridržavati svi uposleni u svrhu postizanja ciljeva na području efikasnosti poslovanja, usklađenost sa zakonskim propisima i pouzdanost finansijskog izvještavanja.

6.3 IZVRŠENJE BUDŽETA/PRORAČUNA

Planirani prihodi i primici u budžetu/proračunu za 2002. godinu, kao i rashodi i izdaci iznosili su 2.406.118 KM. U okviru ovih sredstava za 2002. godinu godinu Zavod je planirao ostvariti vlastite prihode u iznosu od 721.325 KM.
U 2002. godini, na zahtjev Zavoda, Vlada FBiH je donijela Odluku o unutrašnjoj preraspodjeli troškova kojom se nedovoljno planirani izdaci pokrivaju na teret više planiranih troškova na određenim pozicijama, što je imalo odraza na iskazivanje raspoloživih sredstava u budžetu u odnosu na sredstva odobrena usvojenim budžetom. 

Vlada FBiH je prihvatila informaciju Federalnog ministarstva finansija o potrebama  za dodatno smanjenje javne potrošnje i donijela Zaključak kojim je prihvatila prijedlog ostvarene potrošnje po svakom budžetskom korisniku do 30.09.2002. godine (bez prava prenošenja neiskorištenih planiranih sredstava u IV kvartal) i prijedlog smanjivanja potrošnje za 10% u IV kvartalu 2002. godine. Shodno tome, Zavodu su umanjene raspoloživa sredstva za 249.010 KM na slijedećim pozicijama, u slijedećim iznosima: 

· Putni troškovi


     13.193 KM

· Nabavka materijala

   145.809 KM

· Izdaci za tekuće održavanje
     28.116 KM

· Ugovorene usluge

     61.892 KM.

Za nastale izmjene za koje je Vlada FBiH donijela Zaključak nije vršeno uravnoteženje budžeta/proračuna, niti je dostavljeno Parlamentu FBiH na razmatranje i usvajanje prije njegovog izvršenja.

6.3.1 PRIHODI

Zavod je tokom 2002. godine, pored prihoda iz budžeta Federacije, ostvario prihode po osnovu:

· Pružanja vlastitih usluga drugima, iznajmljivanja poslovnih prostorija i kamate, i 
· Donacija

Prihodi od pružanja vlastitih usluga ostvareni su pružanjem usluga iz osnovne djelatnosti Zavoda, a odnose se na zdravstvenu kontrolu vode, hrane i predmeta opće upotrebe, ispitivanje kvaliteta hrane odnosno vode, usluge Centra za zaštitu od zračenja, sanitarni pregledi, itd. Prihodi se ostvaruju na osnovu Ugovora o poslovnoj suradnji zaključenih sa korisnicima usluga Zavoda. Revizijskom timu nije prezentiran zvanični dokument na osnovu kojeg se fakturišu usluge, odnosno koji bi ukazao koje su to usluge koje Zavod može naplaćivati, a koje poslove je dužan obavljati u okviru redovne djelatnosti, bez naknade. U Zavodu ne postoji zvanični jedinstven Cjenovnik usluga prihvaćen i odobren od strane Upravnog vijeća, tako da se uz svaki Ugovor sačinjava poseban cjenovnik. Ovakav način rada ne predstavlja dovoljno pouzdanu osnovu za pravilno ugovaranje cijena usluga, s obzirom da se sa korisnicima usluga ugovara pod različitim uvjetima. Fakturisanje usluga se u nekim slučajevima vrši bez adekvatne dokumentacione osnove.

Ovi prihodi za 2002. godinu su po evidenciji Glavne knjige Trezora ostvareni u iznosu od 243.281 KM, a po pomoćnoj evidenciji Zavoda u iznosu od 396.533 KM. Razlika između ove dvije evidencije iznosi 153.252 KM. Ovo znači da Zavod nije vršio usklađivanje evidentiranja naplate sa evidencijom Trezora, a što je bio dužan u skladu Uputstvom o izvršavanju budžeta sa JRT. Nije nam prezentirana dokumentacija, odnosno izvještaji o izvršenim uplatama koje je Trezor bio dužan formirati i dostavljati Zavodu.  Tim za reviziju nije u mogućnosti potvrditi prihode iskazane po osnovu vlastitih usluga.

Dio ovih prihoda je ostvaren na depozitni račun Trezora, a dio uplatom gotovine u blagajnu Zavoda (od strane fizičkih lica, korisnika usluga). Prihode ostvarene u gotovini Zavod je bio dužan u cjelosti uplatiti na Jedinstveni račun Trezora. Od ostvarenih prihoda u gotovini u iznosu od 15.392 KM, uplaćeno je 6.573 KM na račun Trezora, i na taj način nisu u cjelosti ispoštovane odredbe Uputstva o izvršavanju budžeta sa JRT koje se odnose na potraživanja od kupaca. Novčana sredstva u iznosu 8.819 KM koja nisu položena na račun Trezora su iskorištena za podmirenje materijalnih troškova Zavoda.
Prihodi od iznajmljivanja poslovnih prostorija ostvareni su u iznosu 9.099 KM, a odnose se na izdavanje pod zakup kancelarijskog prostora kojim raspolaže organizaciona jedinica Zavoda u Sarajevu. Prihodi po osnovu kamata ostvareni su  u iznosu 942 KM. Ovi prihodi su prikazani na poziciji prihoda od pružanja vlastitih usluga.
Prihodi od donacija ostvareni su preko donatorskog računa otvorenog kod Raiffeisen banke, a za potrebe finansiranja projekata koje vodi Zavod, i to u valuti KM i USD. Revizijskom timu nisu prezentirani Ugovori zaključani sa donatorima iz kojih bi se mogla utvrditi vrijednost doniranih sredstava i njihova namjena. Takođe, nije prezentirana potpuna i relevantna dokumentacija oko utroška ovih sredstava.
Donacije nisu evidentirane u Glavnoj knjizi, niti u pomoćnoj knjizi Zavoda. Zavod nije sačinio zabilješke uz finansijske izvještaje sukladno članu 24. Uredbe o računovodstvu budžeta FBiH. Iz gore navedenih razloga Tim za reviziju nije bio u mogućnosti utvrditi vrijednost ostvarenih donacija, niti potvrditi namjensku potrošnju tih sredstava. 
Uvidom u analitičku karticu viška prihoda nad rashodima utvrđeno je da je dio računa za nabavku opreme u iznosu 14.371,81 KM plaćen sa donatorskog računa, i za ovaj iznos je povećan višak prihoda nad rashodima. Sredstva isplaćena sa donatorskog računa nisu predviđena za tu namjenu.

Tim za reviziju predlaže da se ispita stanje donatorskog računa, da se sačine pisani izvještaji koji obuhvataju opis aktivnosti koje su izvršene u izvještajnom periodu i šta je postignuto projektom i da se o tome izvjeste donatori i Upravno vijeće Zavoda. Isto tako, predlaže se da se donatorski račun u Raiffeisen banci zatvori i otvori podračun u okviru Jedinstvenog računa trezora u skladu sa Uputstvom o zatvaranju pojedinačnih računa i otvaranju podračuna za kredite i grantove federalnim budžetskim korisnicima (Sl. novine FBiH br. 7/03).
Preporuka:

· Usvojiti Jedinstven cjenovnik usluga koji će biti osnov za fakturisanje izvršenih usluga,

· Pomoćne evidencije uskladiti sa evidencijom Glavne knjige trezora i postupati u skladu sa Uputstvom o izvršavanju budžeta sa Jedinstvenog računa trezora,
· Prihode ostvarene u gotovini, putem blagajne, uplatiti na Jedinstveni račun polaganjem na depozitni račun, u skladu sa Uputstvom o izvršavanju budžeta sa Jedinstvenog računa trezora,

· Prihode ostvarene po osnovu donacija, kao i utrošak tih prihoda knjigovodstveno evidentirati u skladu sa Pravilnikom o knjigovodstvu budžeta u FBiH.

6.3.2 RASHODI

	Rb
	Opis
	Budžet za 2002. godinu
	Raspoloživa sredstva 31.12.2002. g.
	Izvršenje budžeta za 2002. godinu
	Index

5/3

	1
	2
	3
	4
	5
	6

	A. RASHODI I IZDACI (I+II)
	2.406.118
	2.157.107
	1.984.609
	82,48

	 I   Tekući rashodi 
	2.406.118
	2.117.907
	1.945.454
	80,85

	a)  Plaće naknade (od 1 do 2)
	1.388.800
	1.502.492
	1.454.749
	104,75

	  1.
	Bruto plaće i naknade
	1.092.800
	1.092.800
	1.067.003
	97,64

	  2.
	Naknade troškova zaposlenih
	296.000
	409.692
	387.746
	131,00

	b)  Doprinos poslodavca
	121.500
	121.500
	119.465
	98,32

	3.
	Doprinosi na teret poslodavca
	121.500
	121.500
	119.465
	98,32

	c)  Izdaci za materijal i usluge (od 4 do 12)
	895.818
	493.915
	371.240
	41,44

	4.
	Putni troškovi
	24.206
	34.806
	34.725
	143,46

	5.
	Izdaci za energiju
	29.400
	53.396
	24.645
	83,83

	6.
	Izdaci za komunalne usluge
	24.304
	80.000
	62.576
	257,47

	7.
	Nabavka materijala
	754.012
	162.541
	116.181
	15,41

	8.
	Izdaci za usluge prijevoza i goriva 
	7.840
	11.380
	11.380
	145,15

	9.
	Unajmljivanje imovine
	10.976
	41.000
	33.942
	309,24

	10.
	Izdaci za tekuće održavanje
	21.070
	61.884
	47.543
	256,64

	11.
	Izdaci za osiguranje i bank.usluge
	4.410
	10.000
	1.580
	35,83

	12.
	Ugovorene i dr. usluge
	19.600
	38.908
	38.668
	197,28

	II     Kapitalni izdaci
	-
	39.200
	39.155
	-

	13.
	Nabavka opreme 
	-
	39.200
	39.155
	-


Ukupno prikazani rashodi i izdaci u 2002. godini iznose 1.984.609 KM, a struktura prikazanih rashoda je sljedeća:

Iz tabele je vidljivo da su pojedine stavke rashoda nerealno planirane, tj. određene vrste rashoda su ostvarene više od planiranih, a određene vrste rashoda su ostvarene manje od planiranih. Ukupni rashodi su ostvareni u odnosu na usvojeni budžet manje za 17,52%.

Izdaci za bruto plaće (neto plaće, naknade, doprinosi iz plaća i porez na plaće) iznose 1.067.003 KM, što je u odnosu na plan manje za 25.797 KM, ili za 2,36%. Obračun i isplata plaće izvršen je na osnovu Pravilnika o plaćama, naknadama plaća i ostalim materijalnim pravima radnika i Odluke Direktora o odobrenju povećanja osnovice za plaću u iznosu od 10% koja se počela primjenjivati od 01.09.2001. godine. Ova Odluka, donešena na osnovu člana 8. Pravilnika o plaćama, naknadama plaća i ostalim materijalnim pravima radnika i člana 22. Statuta Zavoda, nema uporište u navedenim unutrašnjim aktima. 
Revizijom je izvršen uvid u obračun plaće za 3, 6. i 12. mjesec 2002. godine. Uvidom u dokumentaciju utvrđeno je da je tokom 2002 g. isplaćivano 40% plaće za jednog djelatnika koji je radio u Zavodu nepuno radno vrijeme. Navedeni djelatnik nije zasnovao radni odnos i u Zavodu ne postoji validna dokumentacija za obračun i isplatu plaće. Izvršena je isplata plaće za jednog djelatnika na osnovu Rješenja o plaćenom odsustvu sa posla u trajanju od 01.01.- 01.12.2002. godine, koje nije usklađeno sa zakonskim propisima. Isto tako, utvrđeno ja da je plaća za 11/2002 povećana u odnosu na ostale mjesece 2002. godine za 20%, a povećanje se desilo na osnovu Odluke direktora o odobrenju povećanja za nadprosječne rezultate u radu, u skladu sa Pravilnikom o plaćama.
Broj zaposlenih u Zavodu na dan 31.12.2002. godine je 100, budžetom za 2002. godinu je predviđeno 104 zaposlenika, a Pravilnikom o unutrašnjoj organizaciji je sistematizovano 148 radnih mjesta.

Naknade troškova zaposlenih isplaćene su u iznosu od 387.746 KM odnosno 94,64% u odnosu na raspoloživa sredstva za ove namjene. Struktura navedenih rashoda je sljedeća:

	· Naknada za topli obrok tokom rada


	204.221 KM

	· Naknada za prevoz na posao i sa posla


	31.467  KM

	· Naknada za korištenje privatnog auta u sl.svrhe

	531 KM

	· Naknada za odvojeni život


	3.991 KM

	· Naknada za regres za godišnji odmor

	50.279 KM

	· Jubilarne nagrade za stabilnost u radu

	19.544 KM

	· Pomoć u slučaju smrti ili teže invalidnosti
	151 KM

	· Otpremnine zbog odlaska u mirovinu

	5.026 KM

	· Naknada za privremene i povremene poslove
	26.914 KM

	· Naknada za troškove smještaja dužnosnika
	6.000 KM

	· Naknada za Upravno vijeće/Odbor


	23.680 KM

	· Porez na dodatna primanja


	8.800 KM

	· Naknada za bolovanje preko 42 dana

	7.139 KM

	U K U P N O




 
	387.746 KM


Obračun i isplata naknada i drugih materijalnih prava zaposlenih vršena je na osnovu Kolektivnog ugovora o pravima i obavezama zaposlenika u oblasti zdravstva na području FBiH. Odlukom Direktora broj 1129/02 od 31.12.2002. godine odobrena je isplata punih naknada na ime toplog obroka za mjesec 12/2002 godine za sve zaposlenike Zavoda, bez obzira na broj dana provedenih na poslu, a koja nije u skladu sa važećim zakonskim propisima. Isplata toplog obroka u iznosu 50% mjesečne naknade se vršila za jednog djelatnika koji nije zasnovao radni odnos u Zavodu, a radio je nepuno radno vrijeme na osnovu usmenog dogovora.
Ugovori o privremenim i povremenim poslovima zaključeni tokom revidiranog perioda su u suprotnosti sa odredbama člana 136. Zakona o radu, koji ove poslove definiše kao poslove koji ne mogu trajati duže od 60 dana u toku kalendarske godine. U okviru ove stavke evidentirani su i izdaci za održavanje opreme, za održavanje softvera, porez za zakup stana, naknade Upravnom vijeću, a ovakav način evidentiranja nije u skladu sa Pravilnikom o knjigovodstvu budžeta u FBiH. Naknade troškova za smještaj dužnosnika prikazan je u neto iznosu, porez na zakup je obračunat i uplaćen, ali je evidentiran na na različitim vrstama izdataka. Naknade Upravnom vijeću su isplaćene i evidentirane za 12/2001 i za period o1-12/2002. Evidentiranje naknade za 12/2001 na teret rashoda 2002. godine nije u skladu sa načelom modificiranog nastanka događaja.
Izdaci za materijal i usluge prikazani su u iznosu od 371.240 KM, ili 24,74% manje u odnosu na raspoloživa sredstva. Izdaci za komunalne usluge iznose 62.576 KM, što je za 21,78% manje u odnosu na raspoloživa sredstva. Uvidom u dokumentaciju utvrđeno je da su u okviru ove pozicije sadržani troškovi PTT usluga koji iznose 47.932 KM. U Zavodu postoji Odluka o odobrenju pokrića troškova za korištenje mobitela, i istom su navedeni odobreni iznosi za pokriće troškova mobitela po zaposlenicima. Navedena Odluka nije ispoštovana u svim slučajevima. Isto tako, utvrđeno je da se isplata troškova za mobilne telefone vršila bez prilaganja računa, u fiksnom iznosu i bez kontrole stvarnog utroška. Skrećemo pažnju da navedena Odluka nije usklađena sa Zaključkom Vlade FBiH br. 17/2002 od 10.01.2002. g. o ograničenju troškova korištenja službenih mobilnih telefona i drugih telefona u federalnim organima uprave i federalnim ustanovama. Izdaci za materijal iznose 116.181 KM, i najvećim djelom se odnose na laboratorijski i medicinski materijal, kao i adminstrativni materijal. Utvrđeno je da se prilikom nabavke materijala nije poštovala Uredba o nabavci roba, usluga i ustupanju radova. Izdaci za usluge prijevoza i goriva iznose 11.380 KM i najvećim djelom se odnose na troškove goriva. Zavod nema usvojene procedure i pravila o praćenju potrošnje goriva. Troškovi goriva se ne pravdaju po pređenom kilometru, što znači da ne postoji kontrola potrošnje goriva. Izdaci za unajmljivanje imovine se odnose na zakup poslovnog prostora za potrebe organizacione jedinice u Mostaru. Uvidom u dokumentaciju izdaci za tekuće održavanje su prikazani u iznosu 47.543 KM. Napominjemo da je u okviru ove pozicije sadržana nabavka stalnih sredstava, što nije u skladu sa Pravilnikom o knjigovodstvu budžeta u FBiH. Za izvođenje radova na održavanju zgrade, kao i za održavanje vozila, nije u svim slučajevima ispoštovana Uredba o nabavci.  Ugovorene usluge iznose 38.668 KM u okviru kojih su sadržani i troškovi štampe sanitarnih knjižica čija nabavka je izvršena od različitih dobavljača pod različitim uvjetima.
Kapitalni izdaci nisu predviđeni budžetom za 2002. godinu. Vlada je Odlukom od 27.12.2002. godine odobrila unutarnju preraspodjelu sredstava za kupovinu motornih vozila, a na teret ugovorenih usluga, pa su raspoloživa sredstva Zavoda za kapitalne izdatke iznosila 39.200 KM. Iz ovih sredstava je izvršena uplata po fakturi za jedno vozilo dobavljaču koji nije transparentno odabran, i uplata poreza na promet u ukupnom iznosu 32.655 KM. Iznos od 6.500 KM je uplaćen istom dobavljaču na osnovu fakture, kao učešće za nabavku drugog vozila.  
Na kontu ostala kratkoročna razgraničenja iskazan je iznos od 18.007 KM koji se odnosi na nabavku medicinskog i laboratorijskog materijala, po računu iz 2002. godine. Ovaj iznos je trebao biti evidentiran na pozicija rashoda – nabavka materijala, s obzirom da ovaj račun ne znači prekoračenje budžeta na ovoj poziciji.
Preporuka:

· Riješiti dileme i utvrditi koje propise primjenjivati prilikom donošenja Pravilnika o plaćama i ostalim materijalnim pravima radnika,

· Odluke donositi sukladno zakonskim propisima i internim aktima,

· Sa djelatnicima koji rade nepuno radno vrijema zaključiti Ugovor o radu,

· Naknade za topli obrok isplaćivati za dane provedene na radu,
· Ugovore o privremenim i povremenim poslovima zaključivati u skladu sa odredbama člana 136. Zakona o radu,

· Isplatu troškova za mobilne telefone uskladiti sa Zaključkom Vlade FBiH o ograničenju troškova službenih i mobilnih telefona,

· Nabavku stalnih sredstava evidentirati u skladu sa Pravilnikom o knjigovodstvu budžeta u FBiH,

· Iz budžeta/proračuna isplaćivati sredstva za namjene za koje su i planirane, i na takav način ih i evidentirati, 

· Nabavke vršiti u skladu sa Uredbom o postupku nabavke roba, usluga i ustupanja radova,

· Vršiti kontrolu utroška goriva po pređenom kilometru.

6.4 STALNA SREDSTVA

Prema bilansnim pozicijama Bilansa stanja na dan 31.12.2002. godine struktura stalnih sredstava je bila sljedeća: 
	Rb
	Vrsta stalnog sredstva
	Stanje na dan 1.1.2002. g.
	Povećanje tokom 2002. g.
	Smanjenje tokom 2002. g.
	Nabavna vrijednost
	Ispravka vrijednosti
	Sadašnja vrijednost

	1
	2
	3
	4
	5
	6
	7
	8

	1
	Oprema
	506.285
	-
	-
	506.285
	419.641
	86.644

	2
	Namještaj
	88.666
	34.132
	264
	122.534
	38.895
	83.639

	3
	Kompjuterska i ostala oprema
	5.096
	2.355
	-
	7.451
	354
	7.097

	4
	Laboratorijska oprema
	819.261
	459.394
	-
	1.278.655
	412.245
	866.410

	5
	Motorna vozila
	154.339
	-
	20.040
	134.301
	100.707
	33.594

	6
	Bibliotekarska i stručna literatura
	43.105
	2.100
	-
	45.204
	-
	45.204

	7
	Oprema u pripremi
	339.746
	-339.746
	-
	-
	-
	-

	U K U P N O
	1.956.498
	158.236
	20.304
	2.094.430
	971.842
	1.122.588


Na osnovu uvida u prezentiranu dokumentaciju revizijom je konstatirano sljedeće:

· Povećanje stalnih sredstava tokom 2002. godine iznosi 158.236 KM, a odnosi se na donirana stalna sredstva u iznosu od 147.875 KM i kupljena stalna sredstva u iznosu od 10.361 KM. Nabavka stalnih sredstava se odnosi na laboratorijsku opremu, kompjutersku opremu i stručnu literaturu, i nije planirana u budžetu za 2002. godinu, a izvršena je na teret sredstava planiranih za materijal i usluge.

· Nabavka stalnih sredstava nije izvršena  u skladu sa Uredbom o postupku nabavke roba, usluga i ustupanju radova. 
· Odlukom Vlade odobrena je preraspodjelu sredstava u iznosu 50.000 KM za nabavku automobila, na teret ugovorenih usluga, a raspoloživa sredstva za ove namjene u budžetu iznosila su 39.200 KM. Izvršena je uplata avansa za nabavku automobila u iznosu 39.155 KM. Ove uplate nisu evidentirane kao povećanje imovine u 2002. godini.  
· Smanjenje stalnih sredstava se odnosi na rashodovana stalna sredstva prema izvještaju Centralne popisne komisije, a koji je usvojilo Upravno vijeće. Izvršeno je knjigovodstveno isknjižavanje dva automobila – osobni automobil marke Hyundai i terenski automobil marke Lada Niva ukupne nabavne vrijednosti 20.040 KM, otpisane vrijednosti 17.398 KM i sadašnje vrijednosti 2.642 KM, i četiri stolice nabavne vrijednosti 264 KM. Postupak rashodovanja automobila marke Hyundai nije doveden do kraja.
· Odlukom broj S-10-01-74/03 od 27.01.2003. godine o vršenju popisa i formiranju komisija za popis na dan 31.12.2002. godine formirane su komisije za popis imovine i izvora u organizacijskim cjelinama Zavoda u Sarajevu i Mostaru i Centralna komisija za koordinaciju rada komisija i izradu izvještaja. Uvidom u dokumentaciju utvrđeno je da je izvršen samo naturalni popis stalnih sredstava i da nije izvršeno usklađivanje stvarnog stanja utvrđenog popisom sa knjigovodstvenim stanjem.
· Obračun amortizacije stalnih sredstava se vrši linearnom metodom otpisa primjenom godišnjih stopa koje su propisane Odlukom o nomenklaturi sredstava koja se amortizuju i o minimalnim stopama amortizacije za privredna društva. Obračun amortizacije za 2002. godinu, za organizacionu jedinicu Sarajevo izvršen je za period od 01.01. – 30.06.2002. godine, a ne sa stanjem na 31.12.2002. godine, i kao takav evidetiran u glavnoj knjizi,  i u pomoćnoj evidenciji.
Zbog naprijed navedenog, revizijom se ne može potvrditi finansijsko/financijsko stanje stalnih sredstava na dan 31.12.2002.godine.

Preporuka:

· Nabavku stalnih sredstava predvidjeti budžetom i nabavku vršiti u skladu sa planom, 

· Redovan godišnji popis obavljati u skladu sa članom 73, 74. i 75. Pravilnika o knjigovodstvu budžeta/proračuna u FBiH,

· Nabavku stalnih sredstava vršiti u skladu sa Uredbom o postupku nabavke roba, usluga i ustupanja radova,
· Sve promjene vezane za stalna sredstva evidentirati u skladu sa Pravilnikom o knjigovodstvu budžeta/proračuna u FBiH, i to:
· Za donirana stalna sredstva procjeniti nabavnu vrijednost, otpisanu vrijednost i sadašnju vrijednost i izvršiti njihovo evidentiranje u knjigovodstvu, u skladu sa članom 54, stav 2. Pravilnika, 

· Unaprijed plaćena stalna sredstva evidentirati u skladu sa članom 16, stav 3. Pravilnika, kao sredstva u pripremi,
· Obračunatu amortizaciju stalnih sredstava evidentirati u skladu sa članom 16, stav 4. Pravilnika.
6.5 POTRAŽIVANJA

Stanje potraživanja Zavoda na dan 31.12.2002. godine iskazana u Bilansu stanja iznose 728.817 KM, a odnose se na potraživanja po osnovu pružanja usluga vanjskim korisnicima. 

Evidencija Glavne knjige trezora i pomoćna evidencija Zavoda daju neusaglašeno stanje potraživanja Zavoda, što se vidi iz slijedećeg pregleda:

	Rb
	Evidentirano u
	Početno stanje 1.1.2002. g.
	Fakturisano tokom 2002. g.
	Naplaćeno tokom 2002. g.
	Stanje na 31.12.2002. g.

	1
	2
	3
	4
	5
	6(3+4-5)

	1.
	Glavnoj knjizi trezora
	304.967
	677.172
	253.322
	728.817

	2.
	Pomoćnoj evidenciji Zavoda
	304.967
	678.077
	435.461
	547.583

	
	RAZLIKA (1-2)
	-
	-905
	-182.139
	181.234


Po evidenciji Glavne knjige trezora Zavod je naplatio potraživanja od kupaca u iznosu 253.322 KM, a po pomoćnoj evidenciji Zavoda naplaćeno je 435.461 KM, što ukazuje na veliku neusaglašenost stanja potraživanja od kupaca u ove dvije evidencije. Iz tog razloga Tim za reviziju nije u mogućnosti potvrditi stanje ovih potraživanja na dan 31.12.2002. godine.

U Trezoru se ne vodi analitička evidencija potraživanja od kupaca, niti se prati naplata potraživanja po pojedinačnim kupcima. Zavod je naplatu potraživanja od kupaca u pomoćnoj evidenciji evidentirao na osnovu dokaza o uplati dostavljenog od strane kupca. Sve ovo ukazuje na slabu koordinaciju između Zavoda i Trezora i nepoštivanje procedura utvrđenih u Uputstvu o izvršavanju budžeta/proračuna sa  Jedinstvenog računa trezora.

Najveći dužnici Zavoda su slijedeća pravna lica sa evidentiranim iznosima duga:
	1. Sarajevska pivara



	69.324 KM

	2. Velepekara Klas Sarajevo


	66.881 KM

	3. Vodovod Mostar




	34.210 KM

	4. Klinički centar Sarajevo



	20.993 KM

	5. Coca Cola Beverages Sarajevo


	14.856 KM

	6. Univerzitetski klinički centar Tuzla

	14.451 KM

	7. Kantonalna bolnica Zenica


	12.564 KM

	8. Kantonalna bolnica Bihać


	10.073 KM

	9. Hotel Holiday Inn



	  8.761 KM

	10. Dalekovodi




	  6.572 KM

	11. Federalno ministarstvo odbrane


	  6.382 KM

	12. Dom zdravlja Ljubuški



	  6.335 KM

	13. DD Pak centar Sarajevo



	  5.288 KM

	14. Studentski dom Mostar



	  5.113 KM

	15. Dom zdravlja Bihać



	  4.745 KM

	16. Sappit Posušje




	  4.435 KM

	17. Ilidžanski dijamant Ilidža



	  4.004 KM


Ostali dužnici imaju pojedinačne iznose duga ispod 4.000 KM.

U cilju naplate svojih potraživanja Zavod je poduzeo mjeru utuženja dužnika Sarajevske pivare. Do dana revizije ova tužba nije riješena. Druge mjere u cilju naplate potraživanja nisu poduzimane.
Preporuka:

· Preduzeti sve moguće i raspoložive mjere za efikasniju naplatu navedenih potraživanja,
· Međusobno usaglasiti evidenciju fakturisanih i naplaćenih potraživanja u Glavnoj knjizi trezora i u pomoćnim knjigama Zavoda.
6.6 OBAVEZE-OBVEZE 
Obaveze Zavoda iskazane u Bilansu stanja na dan 31.12.2002. godine iznose 234.173 KM, a odnose se na:

· obaveze prema dobavljačima 
 

112.215 KM,

· obaveze prema djelatnicima


121.958 KM.

Uvidom u analitičke kartice dobavljača konstatovano je da stvarne obaveze prema dobavljačima iznose 119.433 KM. Razliku u iznosu 6.818 KM, evidentiranu u Glavnoj knjizi trezora, revizijski tim nije bio u mogućnosti provjeriti,  pa se predlaže Zavodu da izvrši usklađenje za navedeni iznos.

Do dana revizije izmireno je obaveza u iznosu 211.872 KM.
Interne obaveze za 2002. godinu nisu evidentirane u skladu sa Uputstvom Federalnog ministarstva finansija o procesiranju transakcija iz internih poslovnih odnosa federalnih budžetskih korisnika.

Interne obaveze za 2001. godinu u iznosu 19.980,54 KM su povećale višak prihoda nad rashodima za 2002. godinu, što nije u skladu sa gore navedenim Uputstvom.

Preporuka:

· Izvršiti knjigovodstveno usklađivanje obaveza prema dobavljačima sa stvarnim stanjem,

· Interne obaveze uskladiti i evidentirati  sukladno Uputstvu o procesiranju transakcija iz internih poslovnih odnosa federalnih budžetskih korisnika.

7 RAČUNOVODSTVO

Obzirom da Zavod posluje kroz dvije odvojene cjeline, Sarajevo i Mostar, to je i računovodstvena funkcija organizovana u dvije odvojene službe, u Sarajevu i Mostaru. Koordinacija rada između ove dvije službe nije na nivou koji bi omogućio da računovodstvene evidencije daju cjelovitu sliku poslovanja i stanja ovog Zavoda. Pravilnikom o unutarnjem ustrojstvu i sistematizaciji radnih mjesta nije predviđeno radno mjesto šefa računovodstva. Osoba imenovana za zamjenika voditelja službe u službi finansijsko-pravne i opće poslove, a koja bi trebala da obavlja poslove voditelja računovodstva, nema uvid u cjelokupnu finansijsku dokumentaciju Zavoda. 
Zavod nema vlastitu radnu stanicu za unos podataka u Jedinstveni sistem trezora. Podaci i zahtjevi se obrađuju u Trezoru na osnovu informacija koje Zavod dostavlja Trezoru na propisanom obrascu. Kontrola valjanosti kontiranja, koja je trebala da se vrši u Zavodu, nije vršena, što je imalo za posljedicu pogrešno evidentiranje poslovnih transakcija u Glavnoj knjizi trezora, i neusaglašenost ove evidencije sa pomoćnom evidencijom Zavoda.

Zavod nema Pravilnik o knjigovodstvu, kao ni posebno uređene računovodstvene politike za specifično evidentiranje poslovnih događaja
Preporuka: 

· Računovodstvo organizovati i voditi u skladu sa odredbama Uredbe o računovodstvu budžeta/proračuna u FBiH, Pravilnika o knjigovodstvu budžeta proračuna u FBiH i Uputstva o izvršavanju budžeta/proračuna sa jedinstvenog računa Trezora,

· Usvojiti pravilnik o računovodstvu sa tačno utvrđenim pisanim računovodstvenim politikama za specifično evidentiranje poslovnih događaja.
8 ZAKLJUČAK

Na osnovu izvršene revizije finansijskih/financijskih izvještaja/izvješća za 2002. godinu Zavoda za javno zdravstvo Ured za reviziju budžeta/proračuna FBiH preporučuje: 

· Provesti zakonsku proceduru do konačnog usvajanja Statuta, kao temeljnog akta Zavoda,
· U Saradnji sa resornim ministarstvom – Ministarstvom zdravstva i osnivačom – Parlamentom Federacije riješiti dileme primjene propisa, s obzirom da se Zavod jednim djelom finansira iz budžeta, i taj dio urediti zakonom i drugim propisima, te uskladiti interne akte u skladu sa tim propisima, 
· Usvojiti Jedinstven cjenovnik usluga koji će biti osnov za fakturisanje izvršenih usluga,

· Prihode ostvarene po osnovu donacija, kao i utrošak tih prihoda knjigovodstveno evidentirati u skladu sa Pravilnikom o knjigovodstvu budžeta u FBiH, 

· Preduzeti sve moguće i raspoložive mjere za efikasniju naplatu potraživanja,

· Iz budžeta/proračuna isplaćivati sredstva samo za namjene za koje su i planirane, i na takav način ih i evidentirati, 

· Redovan godišnji popis obavljati u skladu sa članom 73, 74. i 75. Pravilnika o knjigovodstvu budžeta/proračuna u FBiH,

· Nabavke vršiti u skladu sa Uredbom o postupku nabavke roba, usluga i ustupanja radova,

· Ugovore o privremenim i povremenim poslovima zaključivati u skladu sa odredbama Zakona o radu,

· Računovodstvo organizovati i voditi u skladu sa odredbama Uredbe o računovodstvu budžeta/proračuna u FBiH, Pravilnika o knjigovodstvu budžeta proračuna u FBiH i Uputstva o izvršavanju budžeta/proračuna sa jedinstvenog računa Trezora, a pomoćne evidencije uskladiti sa evidencijom Glavne knjige trezora, 

· Usvojiti pravilnik o računovodstvu sa tačno utvrđenim pisanim računovodstvenim politikama za specifično evidentiranje poslovnih događaja,
· Uspostaviti funkciju interne kontrole kao skup postupaka kojih će se pridržavati svi uposleni u svrhu postizanja ciljeva na području efikasnost poslovanja, usklađenost sa zakonskim propisima i pouzdanost finansijskog izvještavanja.
· KOMENTAR

U ostavljenom roku, Zavod za javno zdravstvo FBiH nije se očitovao na Izvještaj o obavljenoj reviziji finansijskih izvještaja za 2002. godinu.

[image: image8.emf]Grafički prikaz strukture ostvarenih rashoda u 2002.god.

Unajmljivanje imovine; 

1,71%

Izdaci za tekuće 

održavanje; 2,40%

Izdaci za osiguranje i 

bank.usluge; 0,08%

Ugovorene i dr. usluge; 

1,95%

Nabavka opreme ; 

1,97%

Izdaci za usluge 

prijevoza i goriva ; 

0,57%

Izdaci za energiju; 

1,24%

Izdaci za komunalne 

usluge; 3,15%

Nabavka materijala; 

5,85%

Doprinosi na teret 

poslodavca; 6,02%

Putni troškovi; 1,75%

Naknade troškova 

zaposlenih; 19,54%

Bruto plaće i naknade; 

53,76%


[image: image1.png]



Tim za reviziju


_________________________


Pudar Anica, dipl. oec.


__________________________


Karić Maida, dipl. oec.








Ložionička 3, 71 000 Sarajevo, Tel/Fax: ++ 387 (0) 33 221632, www saifbih.ba, e-mail: � HYPERLINK "mailto:urrevfed@bih.net.ba" ��urrevfed@bih.net.ba�, saifbih@saifbih.ba 





BOSNA I HERCEGOVINA


Federacija Bosne i Hercegovine


Ured za reviziju budžeta-proračuna F BiH


Sarajevo





Ložionička 3, 71 000 Sarajevo, Tel/Fax: ++ 387 (0) 33 221632, www saifbih.ba, e-mail: � HYPERLINK "mailto:urrevfed@bih.net.ba" ��urrevfed@bih.net.ba�, saifbih@saifbih.ba 





BOSNA I HERCEGOVINA


Federacija Bosne i Hercegovine


Ured Za reviziju budžeta-proračuna F BiH


Sarajevo





Zamjenik generalnog revizora


________________________


Branko Kolobarić, dipl.oec.





Generalni revizor


________________________


mr.sc. Ibrahim Okanović, dipl. oec.





� EMBED Excel.Chart.8 \s ���





� EMBED Excel.Chart.8 \s ���








PAGE  
2
Federalno ministarstvo pravde


_1124198987.xls
Chart1

		Plaće naknade		Plaće naknade		Plaće naknade

		Doprinos poslodavca		Doprinos poslodavca		Doprinos poslodavca

		Izdaci za materijal i usluge		Izdaci za materijal i usluge		Izdaci za materijal i usluge

		Kapitalni izdaci		Kapitalni izdaci		Kapitalni izdaci



Budžet

Raspoloživa sredstva

Izvršenje budžeta

Grafički prikaz planiranih, raspoloživih sredstava za izvršenje i ostvarenih rashoda
 za 2002 godinu.

1388800

1502492

1454749

121500

121500

119465

895818

493915

371240

0

39200

39155



Sheet1

		Rb		Opis		Budžet		Raspoloživa sredstva		Izvršenje budžeta

												Index

												5-Mar

		1		2		3		4		5		6

		A. RASHODI I IZDACI (I+II)				2,406,118		2,157,107		1,984,609		82.48

		I   Tekući rashodi				2,406,118		2,117,907		1,945,454		80.85

		Plaće naknade				1,388,800		1,502,492		1,454,749		104.75

		1.		Bruto plaće i naknade		1,092,800		1,092,800		1,067,003		97.64

		2.		Naknade troškova zaposlenih		296,000		409,692		387,746		131

		Doprinos poslodavca				121,500		121,500		119,465		98.32

		3.		Doprinosi na teret poslodavca		121,500		121,500		119,465		98.32

		Izdaci za materijal i usluge				895,818		493,915		371,240		41.44

		4.		Putni troškovi		24,206		34,806		34,725		143.46

		5.		Izdaci za energiju		29,400		53,396		24,645		83.83

		6.		Izdaci za komunalne usluge		24,304		80,000		62,576		257.47

		7.		Nabavka materijala		754,012		162,541		116,181		15.41

		8.		Izdaci za usluge prijevoza i goriva		7,840		11,380		11,380		145.15

		9.		Unajmljivanje imovine		10,976		41,000		33,942		309.24

		10.		Izdaci za tekuće održavanje		21,070		61,884		47,543		256.64

		11.		Izdaci za osiguranje i bank.usluge		4,410		10,000		1,580		35.83

		12.		Ugovorene i dr. usluge		19,600		38,908		38,668		197.28

		Kapitalni izdaci				-		39,200		39,155		-

		13.		Nabavka opreme		-		39,200		39,155		-

Sheet1

		Rb		Opis		Budžet za 2002. godinu		Raspoloživa sredstva 31.12.2002. g.		Izvršenje budžeta za 2002. godinu

												Index

												5-Mar

		1		2		3		4		5		6		100.00%

		A. RASHODI I IZDACI (I+II)				2,406,118		2,157,107		1,984,609		82.48

		I   Tekući rashodi				2,406,118		2,117,907		1,945,454		80.85

		a)  Plaće naknade (od 1 do 2)				1,388,800		1,502,492		1,454,749		104.75				62.77%		Ostali izdaci za materijal i usluge

		1.		Bruto plaće i naknade		1,092,800		1,092,800		1,067,003		97.64		53.76%

		2.		Naknade troškova zaposlenih		296,000		409,692		387,746		131		19.54%

		b)  Doprinos poslodavca				121,500		121,500		119,465		98.32

		3.		Doprinosi na teret poslodavca		121,500		121,500		119,465		98.32		6.02%

		c)  Izdaci za materijal i usluge (od 4 do 12)				895,818		493,915		371,240		41.44

		4.		Putni troškovi		24,206		34,806		34,725		143.46		1.75%

		5.		Izdaci za energiju		29,400		53,396		24,645		83.83		1.24%

		6.		Izdaci za komunalne usluge		24,304		80,000		62,576		257.47		3.15%

		7.		Nabavka materijala		754,012		162,541		116,181		15.41		5.85%

		8.		Izdaci za usluge prijevoza i goriva		7,840		11,380		11,380		145.15		0.57%

		9.		Unajmljivanje imovine		10,976		41,000		33,942		309.24		1.71%

		10.		Izdaci za tekuće održavanje		21,070		61,884		47,543		256.64		2.40%

		11.		Izdaci za osiguranje i bank.usluge		4,410		10,000		1,580		35.83		0.08%

		12.		Ugovorene i dr. usluge		19,600		38,908		38,668		197.28		1.95%

		II     Kapitalni izdaci				-		39,200		39,155		-

		13.		Nabavka opreme		-		39,200		39,155		-		1.97%






